FOAM MATTINGS (INDIA) LTD .
(A Govt.Of Kerala Undertaking) 
P.B. No 4619, Beach Road, Alappuzha – 688012, KERALA
Website: http://www.fomil.com/Phone: 0477-2264223 & 2245081

ടെൻഡർ ക്ഷണിക്കൽ  നോട്ടീസ്
കമ്പനിയിലെ പ്ലാന്റിൽ സ്ഥാപിച്ചിട്ടുള്ള തെർമിക് ഫ്‌ല്യൂയിഡ് ഹീറ്ററിനു ആവശ്യം 
ആയ ഉണങ്ങിയ പുളി വിറകും, നാടൻ വിറകും വിതരണം ചെയ്യുന്നതിലേക്കുള്ള ടെൻഡർ

ടെൻഡർ  നമ്പർ : FMIL/STORE/FW TENDER/2025	 Date: 03.02.2025

ആലപ്പുഴയിലെ  Foam Mattings (India) Ltd ക്കു കമ്പനി പ്ലാന്റിൽ സ്ഥാപിച്ചിട്ടുള്ള തെർമിക് ഫ്‌ല്യൂയിഡ് ഹീറ്റർ നു ആവശ്യം ആയ പുളി വിറകു , നാടൻ വിറകു (പ്ലാവ് , ആഞ്ഞിലി, മാവ് , മാഞ്ചിയം etc ) എന്നിവ പ്രതി ദിനം ഏകദേശം 4000  കിലോ (3000 കിലോ പുളി വിറകു , 1000 കിലോ നാടൻ വിറകു എന്ന ഏകദേശ കണക്കിൽ ) സ്ഥിര വിലയിൽ (FIXED PRICE)  വിതരണം ചെയ്യുവാൻ താൽപര്യവും , കാര്യ ക്ഷമതയും  ഉള്ള വ്യക്തികളിൽ നിന്നും അടുത്ത  സാമ്പത്തിക  വർഷത്തേക്ക് 2025 - 26 ( 01.04.2025 മുതൽ 31 മാർച്ച് 2026 വരെ ഉള്ള കാല അളവിലേക്കു ) ടെൻഡർ ക്ഷണിച്ചു കൊള്ളുന്നു.

ടെൻഡർ രീതികൾ
1.	ടെൻഡർ ഫോമുകൾ 03.02.2025 മുതൽ 17.03.2025 വരെ    കമ്പനി ഓഫീസിൽ നിന്നും വിതരണം ചെയ്യുന്നത് ആയിരിക്കും . താല്പര്യം ഉള്ള വ്യക്തികൾ അവ കൈപറ്റിയതിനു ശേഷം പൂർത്തീകരിച്ച ടെൻഡർ ഫോമുകൾ   17.03.2025 തീയതിക്ക് 5 PM നു മുൻപായി   കമ്പനിയിലെ സെക്യൂരിറ്റി ഓഫ്‌സിൽ സ്ഥാപിച്ചിരിക്കുന്ന  ടെൻഡർ ബോക്സിൽ നിക്ഷേപിക്കേണ്ടതാണ് . പ്രസ്തുത ടെൻഡർ ഫോമുകൾ അടച്ചു ഒട്ടിച്ചതിനു ശേഷം കവറിന്  മുകളിൽ " ഉണങ്ങിയ വിറകു വിതരണം  ചെയ്യുന്നതിലേക്കുള്ള കൊട്ടേഷൻ " എന്ന് എഴുതിയതിനു ശേഷം “Managing Director, Foam Mattings (India) Ltd, Post Box No. 4619, Beach Road, Alappuzha, Kerala, 688012” എന്ന അഡ്രസ് എഴുതി ടെൻഡർ ബോക്സിൽ നിക്ഷേപിക്കേണ്ടതാണ്.

2. 	ടെൻഡർ സമർപ്പിക്കുന്നവർ നിരത ദ്രവ്യം ആയി Rs.10,000/- രൂപ കമ്പനിയിൽ അടച്ച രസീത് ടെൻഡർ ഫോമിനോടൊപ്പം                              വയ്‌ക്കേണ്ടതാണ്. കേരള സർക്കാരിന്റെ  Purchase  Manual  2013 യിലെ  7 .29  പ്രകാരം വിറകു ഇന്ധനം എന്ന ഗണത്തിൽ പെടുന്നതിനാൽ ടെൻഡർ ഫോമിന് വില ഈടാക്കുന്നതല്ല. നിരത ദ്രവ്യം ക്യാഷ് ആയി നേരിട്ട് കമ്പനിയിൽ അടച്ചിട്ടു അതിന്റെ രസീത് ടെൻഡർ ഫോമിനോട് ഒപ്പം വയ്ക്കുകയോ  അല്ലെങ്കിൽ ഡിഡി ആയി (payable  at  Alappuzha ) ടെൻഡർ ഫോമിനോടൊപ്പം വയ്ക്കുകയും ചെയ്യേണ്ടതാണ്. അല്ലാത്ത പക്ഷം ടെൻഡർ നിരസിക്കുന്നതാണ് .  ടെൻഡർ നടപടി പൂർത്തി ആയതിനു ശേഷം വിജയിക്കുന്ന ടെൻഡറിന്റെ നിരത ദ്രവ്യം ടെൻഡർ കാലാവധി കഴിയുന്നത് വരെ കമ്ബനി സൂക്ഷിക്കുന്നതും , അല്ലാത്തവ ഒരാഴ്ചക്ക് അകം തിരിച്ചു നൽകുന്നതും ആയിരിക്കും. ഏതെങ്കിലും കാരണവശാൽ സാധങ്ങൾ തരുന്നതിൽ വീഴ്ച്ച വരുകയോ മറ്റെന്തെങ്കിലും തടസങ്ങളോ, പ്രശ്നങ്ങളോ വരുത്തുന്ന സാഹചര്യം ഉണ്ടായാൽ  വിജയിച്ച ടെൻഡറിന്റെ  നിരത ദ്രവ്യം    കമ്പനിക്കു തടഞ്ഞു വയ്ക്കാൻ അധികാരം ഉണ്ടായിരിക്കും.

3. 	ടെൻഡർ സമർപ്പിക്കുന്ന ആൾ ടെൻഡർ നോട്ടീസിനോടൊപ്പം  തരുന്ന ടെൻഡർ ഫോമിൽ ഉള്ള കാര്യങ്ങൾ എല്ലാം വ്യക്തം ആയി പൂരിപ്പിച്ചിരിക്കണം. അതോടൊപ്പം ടെൻഡർ നോട്ടീസിലും, ടെൻഡർ ഫോമിലും ടെൻഡർ നോട്ടിസും വ്യക്തം ആയി വായിച്ചു എന്നതിന്റെ സൂചന ആയി  എല്ലാ പേജിലും ഒപ്പു ഇട്ടിരിക്കണം.

4. 	ടെൻഡർ തുറക്കൽ നടപടികൾ 18.03.2025 തീയതിക്ക് ഉച്ചക്ക് 2  മണിക്ക് ടെൻഡർ സമർപ്പിച്ചവരുടെയും , കമ്പനി പ്രതിനിധികളുടെയും  സാന്നിദ്യത്തിൽ നടത്തുന്നത് ആയിരിക്കും. പ്രസ്തുത സമയത്തു ടെൻഡർ സമർപ്പിച്ചവർ എല്ലാവരും (അല്ലെങ്കിൽ അവരുടെ പ്രതിനിധികളോ ) ഹാജർ ആകേണ്ടതാണ്.

5.	 ആവശ്യം ആയ ഉണങ്ങിയ വിറകിന്റെ വിവരണം- 
വേണ്ട വിറകു -  1) പുളി വിറക്
                                	             2) നാടൻ വിറക് (ആഞ്ഞിലി, മാവ്, മഹാഗണി, മാഞ്ചിയം ഇത്യാദി ഗണത്തിൽ പെട്ടത് )  
മേൽ പറഞ്ഞ വിറകിന്റെ അളവ്  നീളം 2  അടിയും ,കനം 8 ഇഞ്ച് ആയിരിക്കണം .  ഈ പറഞ്ഞ അളവുകളുടെ കാര്യത്തിൽ അങ്ങേ അറ്റം കൃത്യത ഉണ്ടാകേണ്ടതാണ്. തീരെ കനം കുറഞ്ഞ വിറകുകൾ ഒരു കാരണവശാലും സപ്ലൈ ചെയ്യാൻ പാടില്ല. അങ്ങനെ ഉണ്ടായാൽ അവ നിരസിക്കുവാൻ കമ്പനിക്ക് അധികാരം ഉണ്ടായിരിക്കും. മേൽ പറഞ്ഞ  അളവിൽ കൂടിയ വിറക് ലോഡിനോടൊപ്പം വന്നാൽ അത് സപ്ലൈ ചെയ്യുന്ന ആൾ തന്നെ അളവുകൾ പ്രകാരം  അവരുടെ സ്വന്തം ഉത്തരവാദിത്വത്തിൽ ടെൻഡറിൽ പറഞ്ഞിരിക്കുന്ന അളവിൽ ആക്കി തരാൻ ബാധ്യസ്ഥർ ആയിരിക്കും. ഇറക്കി തരുന്ന വിറകുകൾ നനഞ്ഞതോ , പച്ചയോ ആകാൻ പാടില്ല.  ഉണങ്ങിയ വിറകുകൾ മാത്രം ഇറക്കാൻ ശ്രദ്ധിക്കേണ്ടതാണ്.

6.	ടെൻഡറിന്റെ കാലാവധി- ടെൻഡറിൽ അംഗീകരിച്ച തുക വരുന്ന ഒരു വർഷത്തേക്ക് ( 01 ഏപ്രിൽ 2025 മുതൽ 31 മാർച്ച് 2026 വരെ ) പ്രാബല്യത്തിൽ ഉണ്ടായിരിക്കും. എന്നിരുന്നാലും കമ്പനിക്ക് ആവശ്യം എന്ന് തോന്നിയാൽ മേൽ പറഞ്ഞ ടെൻഡറുകൾ എപ്പോൾ വേണമെങ്കിലും റദാക്കി പുതിയ ടെൻഡറുകൾ വിളിക്കാൻ അധികാരം ഉണ്ടായിരിക്കും

7. 	സാധനങ്ങളുടെ  വില ടെൻഡറിൽ ക്വോട്ട് ചെയ്യെണ്ടത് - ടെൻഡറിൽ വിതരണക്കാരൻ വിറക് സപ്ലൈ ചെയ്യുന്നതിന് വേണ്ടി  ക്വോട്ട് ചെയ്യുന്ന തുക , സാധനം കമ്പനിയിൽ ഇറക്കി തരുന്ന വില ആയിരിക്കണം. അതായത് വിറകിന്റെ വിലയും ഗതാഗത ചിലവും കൂടി ഉൾപ്പെടുത്തി ഒരു കിലോഗ്രാം പുളി / നാടൻ  വിറകിനു എത്ര രൂപ ആകും എന്ന തുക വേണം വയ്ക്കാൻ. ഇതിൽ പ്രഖ്യാപിക്കുന്ന തുകക്ക് ഒരു വർഷത്തെ കാലാവധി ഉണ്ടായിരിക്കും     ( 01 ഏപ്രിൽ 2025 മുതൽ 31 മാർച്ച് 2026 വരെ ). ഒരു കാരണവശാലും ടെൻഡർ കാലാവധിയിൽ ക്വോട്ട് ചെയ്ത  വിലയിലെ മാറ്റം അനുവദനീയം അല്ല. 

8.	വിറക് കമ്പനിയിൽ  ഇറക്കുന്നത്  സംബന്ധിച്ച്: കമ്പനിയിൽ വിതരണക്കാരൻ  എത്തിക്കുന്ന വിറക് വാഹനത്തിൽ നിന്നും ഇറക്കുന്ന ഉത്തരവാദിത്തം കമ്പനിയുടെ ലോഡിങ് ജീവനക്കാർ  നിർവഹിക്കും. ടെൻഡറിൽ വിജയിക്കുന്ന ആൾ വിറക് കമ്പനിയിൽ നേരിട്ട് എത്തിക്കുന്നതിനുള്ള ക്രമീകരണം ചെയ്യേണ്ടതാണ്. വിറക് കമ്പനി പ്രവർത്തി ദിവസങ്ങളിൽ രാവിലെ  10 AM നും വൈകിട്ട് 3 PM നും ഇടക്കുള്ള സമയത്തു ഇറക്കി തരേണ്ടതാണ്. വൈകിട്ട് 5 മണിക്ക് ശേഷം വരുന്ന വിറകിന്റെ ലോഡുകൾ അടുത്ത പ്രവർത്തി ദിവസം രാവിലെ മാത്രമേ ഇറക്കുക ഉള്ളു. ഒരു കാരണവശാലും രാത്രിയിൽ വിറക് ഇറക്കാൻ അനുവാദം ഉണ്ടാകുന്നതല്ല.  

9.	പണം ഇടപാടുകൾ സംബന്ധിച്ച്   Purchase Order പ്രകാരം ഉള്ള മുഴുവൻ വിറകും ഇറക്കി 15  ദിവസത്തിനുള്ളിൽ മുഴുവൻ തുകയും വിതരണക്കാരന്റെ ബാങ്ക് അക്കൗണ്ടിലേക്കു ഓൺലൈൻ വഴി ട്രാൻസ്ഫർ ചെയ്യുന്നത് ആയിരിക്കും. ടെൻഡർ നടപടികളിൽ പങ്ക് എടുക്കുന്ന ആളിന് അവരുടെ പേരിൽ ഉള്ള ബാങ്ക് അക്കൗണ്ട് നമ്പർ  , പാൻ നമ്പർ, ആധാർ നമ്പർ   എന്നിവ നിർബന്ധം ആണ് .   

10. 	വിറകിന്റെ ഗുണ നിലവാരം സംബന്ധിച്ചു -  കമ്പനിയിൽ ഇറക്കുന്ന വിറക് ഖണ്ഡിക -5 യിൽ പ്രതിപാദിച്ചത് പോലെ തന്നെ ആയിരിക്കണം എന്ന് ഉറപ്പു വരുത്തേണ്ടതാണ് . വലിയ നീളം കൂടിയതോ , വണ്ണം കൂടിയതോ അല്ലെങ്കിൽ കുറഞ്ഞതോ ആയ വിറക് തിരസ്കരിക്കാൻ കമ്പനിക്ക് അധികാരം ഉണ്ട് . ഈ പറഞ്ഞവ വിതരണക്കാരൻ അവരുടെ സ്വന്തം ഉത്തരവാദിത്തിലും , ചെലവിലും  മാറ്റി തരേണ്ടതാണ്. അങ്ങനെ ചെയ്യുന്നത് വരെ അവരുടെ പണം ഇടപാടുകൾ തടഞ്ഞു വയ്ക്കാൻ കമ്ബനിക്ക് അധികാരം ഉണ്ട്.



11.	പൊതുവായ വ്യവ്‌സഥകൾ
a) വിറക്  ഇറക്കേണ്ട സ്ഥലം Foam Mattings India Ltd , ബീച്ച് റോഡ് , ആലപ്പുഴ ആയിരിക്കണം .

b) ടെൻഡറിൽ വിറകിനു ക്വോട്ട് ചെയ്യുന്ന  തുക  വിറക്   കമ്പനിയിൽ ഇറക്കി തരുന്നതിനുള്ള ഗതാഗത ചിലവും കൂടി ചേർത്തുള്ള തുക ആയിരിക്കണം.

c) വിറകു ഇറക്കുന്ന ദിവസം തന്നെ സാധനത്തിന്റെ ബില്ല് സമർപ്പിക്കേണ്ടതാണ്. സമർപ്പിക്കുന്ന ബില്ല്  ഇറക്കുന്ന സ്ഥാപനത്തിന്റെ / ആളിന്റെ പേര് , അഡ്രസ് , ഫോൺ നമ്പർ , GST  നമ്പർ (ഉണ്ടെങ്കിൽ ) എന്നിവ വ്യക്തം ആയി പ്രിന്റ് ചെയ്തിരിക്കണം . കയ്യെഴുത്തു ബില്ലുകൾ സ്വീകരിക്കുന്നതല്ല .

d) Purchase Order തരുന്നതിന്റെ അടുത്ത ദിവസം തന്നെ വിറക് ഇറക്കി തരാൻ കരാർ ഉടമ ബാധ്യസ്ഥൻ ആയിരിക്കും. വിറക് കിട്ടുവാൻ ഉണ്ടാവുന്ന താമസം മൂലം കമ്പനിയിലെ പ്രൊഡക്ഷൻ നിൽക്കുന്ന സാഹചര്യം ഉണ്ടാവാൻ പാടില്ല. അങ്ങനെ ഉണ്ടായാൽ കരാർ ഉടമയുടെ നിരത ദ്രവ്യം തടഞ്ഞു വയ്ക്കാൻ കമ്പനിക്ക് അധികാരം ഉണ്ടായിരിക്കും.  അതോടപ്പം കമ്പനി Purchase Order പ്രകാരം ഉള്ള സാധങ്ങൾ സമയ ബന്ധിതം ആയി എത്തിക്കാൻ പറ്റിയില്ല എങ്കിൽ കരാർ വിഭജിച്ചു ടെൻഡർ സമർപ്പണം നടത്തിയ മറ്റു വ്യക്തികളിൽ നിന്നും സാധനം ടെൻഡറിൽ പറഞ്ഞ കുറഞ്ഞ തുകക്ക് വാങ്ങുവാൻ കമ്പനിക്ക് അധികാരം ഉണ്ടായിരിക്കും.

e) പൂർത്തീകരിച്ച ടെൻഡർ രേഖകൾ സമയ ബന്ധിതം ആയി കമ്ബനിയിൽ 17.03.2025 തീയതിക്ക് 5 PM നു മുൻപായി   കമ്പനിയിലെ ടെൻഡർ ബോക്സിൽ നിക്ഷേപിക്കേണ്ടതാണ്. ഈ ദിവസത്തിന് ശേഷം വരുന്ന ടെൻഡറുകൾ സ്വീകരിക്കുന്നതല്ല. അതിനു മറ്റെന്തെങ്കിലും തരത്തിൽ   ഉണ്ടാവുന്ന കാലതാസത്തിനു കമ്പനിക്ക് ഉത്തരവാദിത്തം ഉണ്ടായിരിക്കുന്നതല്ല . അപൂർണം ആയ ടെൻഡറുകൾ നിരസിക്കുവാൻ കമ്പനിക്ക് അധികാരം ഉണ്ട് .

f) ഗുണ നിലവാരം ഇല്ലാത്തതും , ടെൻഡറിൽ പറഞ്ഞിരിക്കുന്ന അളവിൽ ഉള്ള വിറകു വിതരണം ചെയ്യാതിരിക്കുകയും ആണെങ്കിൽ കരാർ അവസാനിപ്പിച്ച് വീണ്ടും ടെൻഡർ വിളിക്കാനോ അല്ലെങ്കിൽ ടെൻഡറിൽ പങ്ക് എടുത്ത മറ്റു ആൾക്കാരിൽ നിന്നും വിലപേശൽ നടത്തി വീണ്ടും കുറഞ്ഞ തുകക്ക് കരാർ  ഉറപ്പിക്കാനും കമ്പനിക്ക് അധികാരം ഉണ്ടായിരിക്കുന്നതാണ് .

g) ടെൻഡർ സർപ്പിക്കുന്ന ആൾ ഇതിലെ എല്ലാ വസ്തുതകളും നല്ലവണ്ണം വായിച്ചു മനസ്സിൽ ആക്കിയിരിക്കണം. ടെൻഡറിൽ വിജയിക്കുന്ന ആൾ,  തൊട്ടു അടുത്ത ദിവസം തന്നെ 200 രൂപയുടെ മുദ്ര പത്രത്തിൽ , ടെൻഡറിൽ പറഞ്ഞിരിക്കുന്ന എല്ലാ കാര്യങ്ങളും പാലിച്ചു കൊണ്ട് വിറകു ഇറക്കി തരാൻ സമ്മതം ആണെന്ന ധാരണ പത്രം സർപ്പിക്കേണ്ടതാണ് .

h) ടെൻഡർ സമർപ്പിക്കുന്ന ആളിന് ടെൻഡറിൽ പറഞ്ഞിരിക്കുന്ന  ഏതെങ്കിലും ഒരു ടൈപ്പ് വിറകിനോ (പുളി/നാടൻ)  അതല്ല എങ്കിൽ രണ്ടു ടൈപ്പ് വിറകിനും ( പുളിയും നാടനും ഒരുമിച്ചോ ) വില ക്വോട്ട് ചെയ്യാവുന്നതാണ് .  

12. 	കരാർ സംബന്ധം ആയി  കമ്പനിക്ക് താഴെ  പറയുന്ന കാര്യങ്ങളിൽ പൂർണ അധികാരം ഉണ്ടായിരിക്കുന്നതാണ് .
ടെൻഡറുകൾ അപൂർണം ആയതു കൊണ്ടോ , അതല്ല മറ്റു കാരണങ്ങൾ കൊണ്ടോ അവ  സ്വീകരിക്കാതെ തള്ളി കളയാൻ കമ്പനിക്ക് പൂർണ അധികാരം ഉണ്ടാകും.

a) വിറക് വിതരണം ചെയ്യുന്നതിനുള്ള കരാർ ഒന്നിൽ കൂടുതൽ കരാറുകാർക്ക് കൊടുക്കുന്നതിനുള്ള അവകാശം.

b) ആവശ്യം എന്ന്  തോന്നിയാൽ ഒരേ തരം വിറകിനു ഒന്നിൽ കൂടുതൽ കരാറുകളിൽ ഏർപ്പെടാൻ ഉള്ള അധികാരം.

c)  ആവശ്യം ആയി വന്നാൽ ടെണ്ടർ തുറക്കുന്ന അവസരത്തിൽ സമർപ്പിക്കപ്പെട്ട   ഏറ്റവും കുറഞ്ഞ തുക പ്രകാരം വിറകു  സപ്ലൈ ചെയ്യുവാൻ കൂടിയ വില സമർപ്പിച്ച മറ്റു ടെൻഡർസ് ആയി വിലപേശൽ നടത്തുന്നതായിരിക്കും.മുൻകാല  അനുഭവം അനുസരിച്ചു  ഒരു പക്ഷെ ഏതെങ്കിലും സാഹചര്യത്തിൽ കുറഞ്ഞ നിരക്ക് സമർപ്പിച്ച ആളിന് ആവശ്യത്തിനുള്ള മുഴുവൻ വിറകും സാധിക്കാതെ വന്നാൽ കമ്പനിയിലെ നിർമാണ പ്രവർത്തനങ്ങളെ ബാധിക്കാതെ ആവശ്യത്തിനുള്ള വിറകു കിട്ടുന്നതിന് വേണ്ടീയാണിത്‌

d) ഏറ്റവും കുറഞ്ഞ റേറ്റ് ക്വോട്ട് ചെയ്താലും മറ്റെന്തെങ്കിലും ന്യൂനതകൾ കണ്ടാൽ ആ ടെൻഡർ തള്ളി കളയാൻ ഉള്ള അവകാശം.

e) ടെൻഡറിൽ ക്വോട്ട്  ചെയ്യുന്ന ഏറ്റവും കുറഞ്ഞ  തുക  വിറക് കമ്പനിയിൽ ഇറക്കുന്ന ഗതാഗത ചിലവും  ചേർത്തുള്ള തുക ആയിരിക്കും പരിഗണിക്കുന്നത്, ഇത് തന്നെ ആകും   പിന്നീട് Purchase Order കൊടുക്കാൻ പരിഗണിക്കുന്നതും 

13.	അധികാര പരിധി-  ടെൻഡറുകൾ സംബന്ധിച്ചുള്ള ഏതൊരു പരാതിയോ , മറ്റു നിയമ നടപടി ക്രമങ്ങളോ ആലപ്പുഴ കോടതിയുടെ  നിയമ പരിധിയിൽ ആയിരിക്കണം ഉന്നയിക്കേണ്ടത്. വിറക് വിതരണം ചെയ്യുന്ന കരാർ സംബന്ധിച്ചുള്ള ഏതൊരു ചോദ്യങ്ങൾക്കും, തർക്കങ്ങൾക്കും, കരാർ സംബന്ധിച്ചുള്ള മറ്റു കാര്യങ്ങൾക്കും  കമ്പനി മാനേജിങ് ഡയറക്ടർ ആയിരിക്കും തീർപ്പു കൽപ്പിക്കുന്നത് , അദ്ദേഹത്തിന്റെ തീരുമാനം അന്തിമം  ആയിരിക്കും.
വിശ്വസ്ഥയോടെ

സ്ഥലം : ആലപ്പുഴ    								 മാനേജിങ് ഡയറക്ടർക്ക് വേണ്ടി
തീയതി: 03.02.2025								
